
Tiitus
Wo̱re ̱ ne ̱ Pɔɔl a kyo ̱rɛɛ bo ̱ kyo ̱ŋwe̱

Tiitus‑o
1-4Mo̱, Pɔɔl, ne̱ n gye̱ Wuribware̱ ke̱yaafɔre ̱ na

Yeesuu Kristoo a ayaa‑rɔ aye̱re ̱po ̱‑ɔ ɔko̱‑ɔ e̱ gye ̱ ne̱
mo ̱ e̱ kyo ̱rɛɛ wo̱re ̱ mɔ mo ̱ e̱ kyo ̱ŋwe̱ fo ̱, Tiitus, ne̱
mo ̱ a taa fo ̱ bo ̱ kii mo ̱ gyi le̱e̱ saŋ ne̱ fo̱ a bo̱ kɔɔre̱
ke̱bware̱suŋ ne̱ ŋ gbaamo ̱ i suŋ‑o gyi‑o.
Wuribware ̱ ya lee mo ̱ suŋ mo̱ bo ̱ kyo ̱ŋwe̱ fe ̱yɛ

n kya ase̱sɛ ne̱ oo lee sa mo ̱̀ e̱ye ̱e̱‑ɔ‑rɔ, na bo ̱ bo̱
kɔɔre ̱mo ̱̀ gyi, na bo̱ nu kase̱ŋtiŋ‑o kaase̱ bo̱ le̱e̱ kpa
ne̱ ba bo ̱rɔ se ̱ a bo ̱ bo̱ kye ̱na suŋ mo ̱̀‑ɔ. Na amo̱
se ̱, bo̱ nya te ̱maa fe̱yɛ ba nya ŋkpa na kukyure ne̱
a mo ̱ŋ de kɛɛ‑ɔ. Ŋkpa mɔ, Wuribware ̱ ne̱ ɔ maa
ba aye̱ba‑ɔ ya tɔwe̱ bo ̱ be̱ya fe̱yɛ ɔ ba a ɔ bo ̱ sa
ane ̱ pwɛɛ ne̱ ɔɔ dɛɛ twe ̱e̱ kaye̱‑ɔ. Ane ̱ ɔmo ̱rɔwe ̱po̱
Wuribware ̱ saŋ a fo ̱‑ɔ, ne̱ oo lee mo ̱̀ kase ̱ŋtiŋ‑o bo̱
kaapo̱ ase ̱sɛ abware ̱se̱ŋ ko̱tɔwe̱‑rɔ. Ne ̱ ɔɔ taa bo̱
waa mo ̱ ke̱sare ̱e̱‑rɔ fe̱yɛ n tɔwe̱ amo̱ kaapo ̱‑rɔ a
bo ̱ nu‑ro. Tiitus, mo ̱ gyi kase̱ŋtiŋ, mo ̱ e̱ ko ̱re ̱ ane̱
se ̱ Wuribware ̱ na ane ̱ ɔmo ̱rɔwe̱po ̱ Kristoo Yeesuu
fe ̱yɛ bo ̱ yure fo ̱, na bo̱ sa fo ̱ kaye̱e̱yuri.

Ase̱sɛ suyo ne̱ ba taare̱ a bo̱ waa asɔre̱e ̱ abre̱sɛ‑ɔ
5 Ke̱tɔ se ̱ ne̱ mo ̱ a yɔwe̱ fo ̱ bo̱ sii Kriita kwii si‑o

e̱ gye ̱ fe ̱yɛ fo ̱ waa ke̱tɔ ke̱maa ne̱ ane ̱ mo ̱ŋ waa
lo̱we ̱‑ɔ, kra ke̱mo ̱ bo̱ ye̱ra kyɛɛkyɛɛ. Na fo ̱ lee bo ̱ko̱
bo ̱ kii abre̱sɛ mfe̱ŋ a e̱maŋ‑ɔ asɔre̱e̱ pɛɛɛ‑ɔ‑rɔ. Na
fo ̱ nyiŋŋi mbraa ne̱ mo ̱ a bo̱ sa fo̱‑ɔ se ̱ fe ̱yɛ, 6 se ̱sɛ
ne̱ a bware fe ̱yɛ ɔ waa asɔre ̱e̱ ɔbre̱sɛ‑ɔ e̱ gye ̱ mò̱

ne̱ maŋ ne̱ o te mò̱‑rɔ‑ɔ ase̱sɛ maa tɔwe ̱ mo ̱̀ kuŋu
si ase ̱ŋ bɔye̱ ba po ̱rɔ mo ̱̀‑ɔ. A bware fe ̱yɛ mo ̱̀ ne̱ ɔ
waa asɔre ̱e̱ ɔbre̱sɛ‑ɔ de ka ko ̱ŋko̱ kpeŋ ne̱e̱, na mò̱
agyimɔ gye̱ Kristoo awuye, ne̱ ase̱sɛnyi bamo̱ fe ̱yɛ
bo ̱mo ̱ŋ nye̱ra, bo̱ de ke̱se ̱bɔrɔle̱ŋ, bo ̱maa bu atɔ‑ɔ.
7 A mo ̱ŋ bware fe̱yɛ mo ̱̀ ne̱ ɔ waa asɔre ̱e̱ ɔbre ̱sɛ‑ɔ
gye ̱ ɔko̱ ne ̱ mò̱ kuŋu si de mpo̱rɔ‑ɔ, a le̱e̱ fe ̱yɛ mò̱
e̱ gye̱ ne̱ ɔ de ̱e̱re̱ Wuribware ̱ kusuŋ‑o si. Asɔre̱e̱
ɔbre̱sɛ ke̱maa ne̱ fo ̱ lee‑o ma waa se ̱sɛ ne̱ o de
ke̱se ̱bɔrɔle̱ŋ,ne̱ o de kaduŋfwiime̱naŋme ̱naŋ,ne̱ ɔ
gye ̱ ɔtabwe ̱e̱po̱ na e̱kɔ ɔkpapo ̱, ne̱ o de kakatɔpee ɔ
mo ̱ŋgya e̱kpa timaasi ɔkpaatɔ‑ɔ. 8Lee ɔko̱ne̱ ɔkra
afɔmo ̱̀ aye̱ nɛɛnɛɛ, ne̱ ɔ kpa itimaa ko ̱waa, ne ̱ o bu
mo ̱̀ e̱ye̱e̱, ne̱ ɔ gye̱ nyiŋkpasɛ timaa ne̱ mò̱ kame‑ro
mo ̱ŋ de iyisi‑o, ne̱ o nyi mò̱ e̱ye̱e̱ e̱kra nɛɛnɛɛ‑ɔ.
9 A bware̱ fe̱yɛ ɔ ye̱re ̱ kase̱ŋtiŋ ne̱ ane̱ a kaapo̱
mo ̱ne̱‑ɔ‑rɔ keŋkeŋ, na ɔ nya ba kamo ̱ ke̱kaapo̱ bo̱
sa ase ̱sɛ bo ̱ko ̱ wɔre ̱, na ɔ kaapo ̱ bamo̱ ne̱ ba gyiiri
kase̱ŋtiŋ‑o ikii‑o fe ̱yɛ baa fo ̱ kpa.

10 Ke̱tɔ se ̱ ne̱ mo ̱ e̱ tɔwe̱ amo̱‑ɔ e̱ gye̱ fe ̱yɛ ase ̱sɛ
bwe ̱e̱tɔ bo ̱‑rɔ ne̱ bo̱ maa bu asɔre ̱e̱ abre̱sɛ‑ɔ, ne̱ bo̱
de se ̱ŋsa ne̱ ɔ mo ̱ŋ de ke̱se̱ŋkpareg̱yi‑o ba pe̱nna
bo ̱ko ̱. Mo̱ e̱ tɔwe̱Yudaaawuyeko̱ne ̱bo ̱gye ̱Kristoo
awuye‑o ase̱ŋ ne̱e̱. 11 A tiri fe̱yɛ fo ̱ sa a ane ̱ŋ a
ase ̱sɛ‑ɔ buŋbamo̱nnɔ, a le̱e̱ fe ̱yɛbamo̱ke̱kaapo̱atɔ
ne̱ amo ̱ŋ bware‑o e̱ nye̱ra lɔŋ‑nɔ ako̱we̱bɛɛ ki i lee
bamo̱ mfɛɛre ̱ ke̱ e̱ le̱e̱ kase̱ŋtiŋ ne̱ baa kɔɔre̱ gyi‑o.
Ane ̱ŋ a ase ̱sɛ‑ɔ e̱ waa amo̱‑ɔ ne̱e̱ bo̱ de bo ̱ pe̱nna
ase ̱sɛbakpakatɔnya. 12Kriitanyi ko̱ ne̱ ɔ gye̱ bamo̱
fɔŋfɔŋ laagyipo ̱ ko ̱, ne̱ ɔɔ dɛɛ kye ̱na‑ɔ a tɔwe̱ bamo̱
ase ̱ŋ, ɔ yɛ, Kriita awuye gye̱ aye̱bapo ̱ kase̱ŋtiŋ, bo̱
de daa bɔye ̱ fɛɛ, ne̱ bo̱ gye ̱ awo̱rɔgyapo̱ na ateesek-
papo ̱ ke̱baŋse.̱ 13 Bamo̱ kuŋu si ase ̱ŋ amo̱ ne̱ ɔɔ



Tiitus 1:14 iii Tiitus 2:4

tɔwe̱‑ɔ gye̱ kase ̱ŋtiŋ. Amo ̱se̱‑ɔ waa me̱naŋ tɛɛraa
bamo̱ abo ̱ yɔwe̱ ane ̱ŋadaa‑ɔ. Bo ̱ gyakase̱ŋtiŋ‑o si,
kɔɔre ̱ kamo̱ gyi, 14na bo ̱ma be̱ŋŋaa Yudaa awuye
amo ̱ na bamo̱ itee na aye̱ba ne̱ ba kaapo ̱‑ɔ, a le̱e̱
fe ̱yɛ ane ̱ŋ a ase ̱sɛ‑ɔ a kine ke̱gya Wuribware ̱ a
kase̱ŋtiŋ a e̱kpa‑ɔ se̱. 15Yudaa awuye amo ̱ e̱ kaapo̱
fe ̱yɛ ateese ko ̱ mo̱ŋ bware kigyi. Amaa kase̱ŋtiŋ
si fe̱raa, ateese ko̱ mo̱ŋ bo̱‑rɔ ne̱ a gye ̱ ateese bɔye̱
sa bamo̱ ne̱ bamo̱ mme‑ro mo ̱ŋ de iyisi‑o. Amaa
ateese ke̱maa de iyisi sa bamo̱ ne̱ bamo̱ mme‑ro
de iyisi, ne̱ baa kine kase̱ŋtiŋ‑o ko̱kɔɔre ̱gyi‑o, a le̱e̱
fe ̱yɛ bamo̱ mfɛɛre ̱mo ̱ŋ bo̱ daŋ, ne̱ bo ̱ de daa bɔye ̱.
16 Bo ̱ yɛ bo ̱ nyi Wuribware ̱, amaa ane ̱ŋ ne̱ bo̱ te
bo ̱ bɔ‑ɔ e̱ kaapo̱ fe ̱yɛ ba pe̱nna ne̱e̱, baa kine mo ̱̀.
Bamo̱ ase ̱ŋ mo ̱ŋ bo ̱ Wuribware̱ kɔne ̱ kafo̱ŋfwee̱̱
se ̱. Bo ̱ de ke̱se ̱bɔrɔle̱ŋ fɛɛ, bo ̱mo̱ŋ gya Wuribware̱
a e̱kpa‑ɔ se ̱, ane̱ŋ se ̱‑ɔ, a mo ̱ŋ de kpa fe̱yɛ fo ̱ taa
kusuŋ dame ̱naŋsɛ sa bamo̱ a bo̱ waa.

2
Ane̱ŋ ne̱ a bware fe ̱yɛ asɔre̱e ̱ awuye waa bamo̱

kakye̱na‑rɔ‑ɔ
1 Amaa fo ̱, Tiitus, fe ̱raa, de ̱e̱ kaapo̱ asɔre̱e̱

awuye‑o, na bo ̱ kye̱na kakye̱na ne̱ ka bware bo̱
sa ke ̱bware̱suŋ kase ̱ŋtiŋ‑o. 2 Kaapo ̱ anyaŋbres̱ɛ‑ɔ
ane ̱ŋ ne ̱ ba kra bamo̱ e̱ye ̱e̱, na ase̱sɛ nya bu
bamo̱‑ɔ. Sa a bo̱ nya ko̱kɔɔre ̱gyi kase̱ŋtiŋ‑o, na
bamo̱ ke̱kpa waa ko̱kyɔ, na bo̱ nyite awo ̱re ̱fɔɔ
ke̱maa. 3 Ane̱ŋ dɛɛ ne ̱ fo̱ de ̱e̱ kaapo ̱ akye̱e̱bre ̱sɛ‑ɔ
ane ̱ŋ ne̱ bo ̱ kye̱na kakye̱na kpe̱yaa‑ɔ. Bo ̱ ma kyii
ɔko ̱ te̱ŋmo ̱̀ kanɔ, na bo ̱ be ̱e̱ bo ̱mawaa atabwe ̱e̱po ̱.
4 Na bo ̱ le̱e̱ ane̱ŋ se ̱, bamo̱ mɔ bo̱ taare̱ na bo̱

kaapo̱ akye̱e̱pe ̱ kpa ne̱ ba bo ̱rɔ se ̱ a bo ̱ bo̱ kpa
bamo̱ kuri‑ana na bamo̱ gyi‑ana ase̱ŋ‑ɔ, 5 na bo̱
kaapo̱ bamo̱ ane ̱ŋ ne̱ bo ̱ gyii e̱ye ̱e̱ e̱kra nɛɛnɛɛ, na
bo ̱ ma waa kanyare̱kpa, na ane ̱ŋ ne̱ ba kii aka
timaa‑o, na bo̱ bu bamo̱ akuri, na bo̱ de̱e̱ waa
ke̱dame ̱naŋsɛ, na bamo̱ akatɔ pee bamo̱ lɔŋ‑nɔ
asuŋsi. Ngye ̱ane ̱ŋ,ase ̱sɛko̱ e̱nyakpaabo̱ sa se ̱ŋsa
bo ̱ bo̱ kye Wuribware ̱ a ase ̱ŋ‑ɔ. 6 Ane ̱ŋ dɛɛ ne̱ fo̱
de ̱e̱ tɔwe̱ gywii ayaafɔre ̱‑ɔ, na bo ̱ yuri e̱ye ̱e̱ de̱e̱ bu
atɔ kpa ke̱maa se ̱.

7 Amaa fo ̱, Tiitus, fe̱raa, kra fo ̱ daa timaa‑ro bo̱
yɔ, amɔ ane ̱ŋ‑ɔ e̱ kaapo ̱ asɔre ̱e̱ awuye‑o ane ̱ŋ ne ̱ a
bware fe ̱yɛbo ̱kye ̱na‑ɔ. Ke̱tɔne ̱ fo ̱e̱kaapo ̱‑ɔ, sa ake̱
kaapo̱ fe ̱yɛ fo̱ gye̱ kase ̱ŋtiŋ wuye. Na fo̱ pee akatɔ
tɔwe̱ abware̱se ̱ŋ‑ɔ. Na fo ̱ sa a ase̱ŋkpareg̱yi timaa
de ̱e̱ le̱e̱ fo ̱ kanɔ. 8Ke̱bɔye ̱ ko̱ e̱ mo ̱ŋ le̱e̱ fo ̱ se ̱ŋsa sasɛ
ke̱maa‑rɔ, amo ̱ fe ̱raa ɔko̱maa taare̱ a ɔpo ̱rɔ fo ̱ko ̱ko̱
se ̱. Ane ̱ŋ‑ɔ ipeere e̱ nya fo̱ ado ̱ŋ. Bo̱maa taare ̱ a bo̱
nya ko̱ko̱ ye̱re ̱ se ̱ bo ̱ po̱rɔ fo̱.

9 To, anya fe̱raa, tɔwe̱ gywii bamo̱ fe ̱yɛ bo̱ bu
bamo̱ anyaŋpe̱ kpa ke̱maa se ̱, na bo ̱ le̱ŋ e̱ye ̱e̱ waa
ke̱tɔ ne̱ ki i gyi bamo̱ anyaŋpe̱ akatɔ‑ɔ. Bamo̱
nyaŋpe‑̱ana ya tɔwe̱ ase ̱ŋ ne̱ a kye bamo̱, bo ̱ ma
kaŋ be ̱ŋŋaa ba kanɔ bo̱ yii bamo̱. 10 Ŋkee bo ̱ ma
kaŋ ywii, na a sa a bamo̱ nyaŋpe‑̱ana kɔɔre ̱ bamo̱
gyike̱tɔke̱maa‑rɔ. Bamo̱yawaamfaanɛɛ, ne̱ bamo̱
nyaŋpe‑̱ana i ŋu fe̱yɛ ane ̱ ke ̱kaapo̱ ane̱ ɔmo ̱rɔwe ̱po̱
Wuribware ̱ a ase̱ŋ‑ɔ bo ̱ daŋ.

Ke̱tɔ se̱ ne̱ Wuribware̱ a suŋ Kristoo bo̱ kyo̱ŋwe̱
fe ̱yɛ ɔ bo̱ kɔɔre ̱ ane̱‑ɔ

11Ke̱tɔ se ̱ ne ̱mo̱ a tɔwe ̱ amo ̱‑ɔ e̱ gye̱ fe ̱yɛWurib-
ware̱ a lee bo ̱ kaapo̱ ane ̱ fe̱yɛ ɔ kpa a o ŋu se ̱sɛ

ke̱maa e̱wɛɛ, na ɔ mo ̱rɔwe̱ mò̱. 12 N gye̱ sa ne̱
ko̱kɔɔre ̱gyi wo̱re ̱ se ̱ ne̱ ɔ kpa a ɔ mo ̱rɔwe̱ ane ̱,
amaa ɔ kpa a ɔ kaapo̱ ane ̱ŋ ne̱ ane̱ yɔwe ̱ ase ̱ŋ
bɔye ̱ na atɔ ne̱ kaye̱ mɔ‑rɔ ase̱sɛ i pee akatɔ ba
kpa‑ɔ, na ane ̱ nya taare̱ de ̱e̱re ̱ ane ̱ e̱ye ̱e̱ se ̱, na
ane ̱waa itimaa, na ane̱ suŋWuribware ̱. Mfaanɛɛ
e̱ gye̱ ne̱ a bware fe̱yɛ ane ̱ kye̱na kaye̱ mɔ‑rɔ.
13 Ane̱ te ane ̱ de te̱maa ane ̱ gywii kakatɔgyi kake
amo ̱ ne̱ ane ̱ nyaŋpe̱ na ɔmo ̱rɔwe̱po ̱ dabe ̱, Yeesuu
Kristoo, i kiŋŋi a ɔ ba ke̱laŋŋeṟɔ na mo ̱̀ ke̱dabe̱
na ke̱yaale̱ŋ‑ɔ‑rɔ. 14 Yeesuu Kristoo mɔ dɛɛ ya ba
mo ̱̀ fɔŋfɔŋ kayo̱wɔre ̱ bo ̱ lɔŋŋɔ ane ̱ aa Wuribware̱
ke̱bo̱ŋtɔ‑rɔ. Mfaanɛɛ ne̱ ɔɔ lee ane ̱ le̱e̱ kakye̱na
bɔye ̱‑rɔ, sa ne̱ ane̱ a kii mo ̱̀ fɔŋfɔŋ ase ̱sɛ. Ne̱ ŋkee ɔ
kpa fe ̱yɛ ɔ sa a ane ̱ ŋkpoṉɔ fwiiri, na ane ̱ akatɔ pee
de ̱e̱ waa ke ̱dame̱naŋsɛ.

15Amo ̱se̱ se ̱‑ɔ, ba ke ̱yaale̱ŋ ne̱ mo ̱ a sa fo̱‑ɔ pɛɛɛ,
na fo ̱bo̱ tɔwe ̱ase̱ŋmɔ, na fo̱ bo ̱waaase̱sɛwɔre ̱ fe ̱yɛ
bo ̱ gya Kristoo a e̱kpa‑ɔ se ̱, na fo ̱ bo ̱ yii bamo̱ se̱
fe ̱yɛ bo̱ ma lɛɛ gya e̱bɔye ̱ a e̱kpa‑ɔ se ̱. Fo̱ ma kaŋ
waa ane ̱ŋ ne̱ a sa a ɔko ̱ bu fo ̱ tosoo bo ̱ le̱e̱ fo ̱ a gye̱
ke̱yaafɔre ̱‑ɔ se ̱.

3
Ane̱ŋ ne̱ Kristoo a kɔɔre ̱ ane̱ le̱e ̱ kakye ̱na bɔye̱ ne̱

ane̱ dɛɛ ane̱ te‑o‑ro‑o
1 To, nyiŋŋi Kristoo awuye ne̱ bo̱ bo ̱ mfe̱ŋ‑ɔ se̱

fe ̱yɛ bo ̱ bu abane̱ na ke̱bre ̱sɛ na agye ̱ŋkpɛɛpo ̱, na
bo ̱ de̱e̱ suŋ kusuŋ timaa ke ̱maa ne̱ ɔke̱maa ne̱ o
de bamo̱ se ̱ ke̱yaale̱ŋ‑ɔ e̱ kpa fe̱yɛ bo ̱ waa‑ɔ. 2Na
fo ̱ be ̱e̱ tɔwe̱ gywii bamo̱ fe ̱yɛ bo ̱ma kaŋ tɔwe ̱ ase ̱ŋ
bɔye ̱ ko̱ bo ̱ kye ɔko̱. Bo ̱ yɔwe̱ e̱kɔ ke ̱kpa, na bo ̱ baa

bamo̱ e̱ye ̱e̱ kaase ̱, yuri e̱ye ̱e̱ bo ̱ sa ase̱sɛ saŋke̱maa.
3Ane ̱ gbaa ane ̱ dɛɛ ane ̱mo̱ŋ nyi ase ̱ŋ, ne̱ ane ̱maa
bu atɔ, ne̱ bo̱ko̱ a pe ̱nna ane ̱ bo ̱ gya e̱bɔye̱ e̱kpa se ̱.
Ne ̱ ane̱ a gyi ane ̱ e̱ye̱e̱, ne̱ kayo̱rɔwe̱ bɔye ̱ e̱wo ̱re ̱se̱
e̱wo ̱re ̱se̱ na mfɛɛre ̱ bɔye̱ dooo a bo̱rɔ ane ̱ aŋu‑ro.
Ane ̱ a ka ko̱kwe̱e̱ kisi bo ̱ko̱, ne̱ bo ̱ko ̱mɔ a kisi ane ̱.
4Amaa nsaŋ ne ̱ ane ̱ ɔmo̱rɔwe̱po ̱Wuribware ̱ a lee
mo ̱̀ ke̱dame ̱naŋsɛ ko̱waa na mo ̱̀ ke̱kpa‑ɔ bo ̱ kaapo̱
ane ̱‑ɔ, ne ̱ oo lee ane ̱ le̱e̱ amo ̱ pɛɛɛ‑rɔ. 5 N gye ̱ sa
ne̱ ane ̱ a waa atɔ timaa ko̱ se ̱ ne̱e̱ ne̱ ɔɔ mo ̱rɔwe̱
ane ̱, amaa ane ̱ŋ ne ̱ oo ŋu ane ̱ e̱wɛɛ kpa ane ̱ ase ̱ŋ‑ɔ
se ̱ ne ̱ ɔɔ waa ane ̱ŋ, ne̱ ɔɔ ba mo ̱̀ kufwiiŋe timaa‑o
bo ̱ kpɛɛ iyisi ne ̱ e̱ dɔŋ ane ̱ se ̱‑ɔ, be ̱e̱ bo̱ ko ̱we̱ ane ̱,
waa ane ̱ ase̱sɛ po ̱pwɛɛ. 6 Ke̱tɔ ne̱ ane̱ ɔmo ̱rɔwe ̱po̱
Yeesuu Kristoo a waa‑ɔ se ̱‑ɔ, ne̱ Wuribware ̱ a sa
ane ̱mo ̱̀ kufwiiŋe timaa‑o bwe ̱e̱tɔ. 7Ooŋu ane ̱ e̱wɛɛ
ne̱e̱, ne̱ ɔɔ mo ̱rɔwe̱ ane ̱, ne̱ ane̱ mo ̱ŋ lɛɛ ane ̱ gye̱
abɔye ̱waapo̱, na ane ̱ nya kii mo ̱̀ ako ̱we̱bɛɛ ane ̱ de
te̱maa fe ̱yɛ ane ̱ i gyi mo ̱̀ kapo̱tɛɛ ne̱ ka gye̱ ŋkpa na
kukyure ne̱ a mo ̱ŋ de kɛɛ‑ɔ.

8Abre ̱sɛ a tɔwe̱ fe̱yɛ, “Mfe̱ŋ ne̱ a tiri bwaye̱po ̱‑ɔ,
mfe̱ŋ ne̱ ɔ daye̱‑ɔ.” Bo̱ maa pe ̱nna. Amo̱se ̱ se ̱‑ɔ pee
akatɔ kaapo̱ atɔ mɔ pɛɛɛ ne̱ mo ̱ a tɔwe̱‑ɔ kpo̱ra‑rɔ,
na bamo̱ ne̱ ba kɔɔre ̱ Wuribware̱ ba gyi‑o mfɛɛre̱
nya ba amo̱ se ̱ nɛɛnɛɛ, na bo̱ nya ba akatɔ bo̱ dɔŋŋɔ
itimaa ko̱waa se ̱. Awaasɛ timaa bware fɛɛ, ne̱ amo̱
ko̱waa de to̱nɔ bo ̱ sa ɔke̱maa. 9 Ane̱ŋ se̱‑ɔ kwaye̱
ase ̱ŋ bo ̱ro̱bo ̱rɔɔ ne̱ ba tɔwe̱ amo ̱ ba yɔ akatɔ‑rɔ ba
lwii kamɛɛ. Ba gyiiri Yudaa awuyembraa‑ɔ se ̱ ikii
na bamo̱ ke̱nana‑rɔ ade ̱daase̱ŋ so ̱swe̱e̱ so ̱swe̱e̱‑ɔ
ikii. Lee fo̱ kanɔ le̱e̱ ane̱ŋ a ikii‑o‑ro, a le̱e̱ fe ̱yɛ e̱
mo ̱ŋ bware, ne̱ e̱ mo̱ŋ de to̱nɔ ko ̱. 10 Ɔkem̱aa ne̱
o de mò̱ kanɔ bo ̱ waa ane̱ŋ a ikii‑o‑ro, yii mo ̱̀ se̱

ke̱gye̱ŋkpɛɛsɛ, ne̱ mò̱ ya be ̱e̱ dɔŋŋɔ se ̱, na fo ̱ be̱e̱ yii
mo ̱̀ se ̱, ne̱mò̱ e̱ma yɔwe̱, amo ̱ fe̱raa, na fo̱ yɔwe ̱mò̱
ase ̱ŋ sa mò̱. 11Na fo̱ ŋu fe ̱yɛ ane ̱ŋ a se ̱sɛ‑ɔ kyɔ o de
daa bɔye̱ ne̱e̱. Ne ̱ mo ̱̀ fɔŋfɔŋ e̱bɔye ̱ a bu mò̱ e̱ye̱e̱
ke̱pɔ fe̱yɛ ɔ gye̱ ɔbɔye ̱waapo̱ kase̱ŋtiŋ.

Ase̱ŋ ne̱ Pɔɔl a tɔwe̱ bo̱ gye̱ kɛɛ‑ɔ
12Mo̱ i suŋ Aatamas bɛɛɛ Tikikus fo̱ ase ̱. Ne ̱ se ̱sɛ

amo ̱ ya fo ̱ fo ̱ ase ̱, na fo ̱ waa me̱naŋ gyaŋŋaa mo̱
Nikopolismaŋ‑nɔ, a le̱e̱ fe ̱yɛmo ̱ awaamfɛɛre ̱ fe̱yɛ,
ke̱kyaare ̱ ya fo ̱, mfe̱ŋ mo̱ e̱ ya kye ̱na. 13 Le̱ŋ e̱ye̱e̱
na kanɔ ŋkem̱aa se ̱ fo̱ taare ̱ kya Seenas lɔɔyaa‑ɔ
na Apolos‑ro, na bo ̱ kya bamo̱ kpa se̱. Na fo̱
kya bamo̱‑rɔ a bo̱ nya ke̱tɔ ke ̱maa ne̱ ki tiri bo ̱ sa
bamo̱ kpa‑ɔ kutu‑ro‑o. 14 Kristoo awuye mfɛɛre̱
de ̱e̱ di itimaa ko̱waa se ̱, na bo̱ de ̱e̱ waa bo̱ kya
bamo̱ ne̱ a tiri fe̱yɛ bo ̱ kya bamo̱‑ɔ‑rɔ. Bo ̱ ma waa
awo̱rɔgyapo̱, na bo̱ nya taare ̱ kii ase̱sɛ ne ̱ bo̱ bo̱
ko̱ko ̱rɔ‑ɔ.

15 Bamo̱ ne̱ bo̱ bo ̱ mo ̱ ase ̱‑ɔ pɛɛɛ e̱ ka fo̱ kanɔ.
Ka ane ̱ bɛɛko̱‑ana Kristoo awuye kanɔ. Mo̱ e̱ ko ̱re̱
ke̱bware̱ko̱re ̱ fe̱yɛWuribware̱ yuremo̱ne ̱ pɛɛɛ.

